
Uma Shatakam

ઉમાશતકમ્

પ્રથમં દશકમ્ (આર્યાવૃત્તમ્)
ફુલ્લત્વં રવિદીધિતિનિરપેક્ષમુમામુખ્યાબ્જસ્ય ।
પૂર્ણં કરોતુ માનસમભિલાષં પુણ્યભૂમિજુષામ્  ॥ ૧॥
કૈલાસવાસિની વા ધવલદ્યુતિબિમ્બનિલયા વા ।
આકાશાન્તરપીઠસ્થિતોત મે દેવતા ભવતિ ॥ ૨॥
આકાશાન્તરપીઠસ્થિતૈવ સાક્ષાત્પરાશક્તિઃ ।
તસ્યા અંશવ્યક્તી શશિનિ સિતાદ્રૌ ચ રાજન્ત્યૌ ॥ ૩॥
સઙ્કલ્પવાતસઙ્ગાદાનન્દરસો  ઘનીભૂતઃ ।
અન્તર્વ્યાપકશક્તેઃ સમપદ્યત તે વપુર્માતઃ ॥ ૪॥
ઇચ્છાવિચિત્રવીર્યાત્તેજઃપટલો ઘનીભૂતઃ ।
અન્તર્વ્યાપકશક્તેઃ સમપદ્યત તે વિભોર્ગાત્રમ્ ॥ ૫॥
ઇચ્છાયોગાત્તેજસિ તવ ભાગઃ કશ્ચિદસ્તીશે ।
વિજ્ઞાનયોગતો મુદિ ભાગ્યસ્ત્વયિ કશ્ચિદીશસ્ય ॥ ૬॥
સમ્રાજૌ શશભૃતિ યૌ ગૃહવન્તૌ યૌ ચ સિતગિરિણા ।
તદિદં યુવયોર્માયા વેષાન્તરમિથુનયુગલમુમે ॥ ૭॥
યદ્યપિ વિભૂતિરધિકં યુવયોર્વિશ્વામ્બિકે   ભવતિ ।
મિથુને તથાપ્યમૂ વાં નેદિષ્ઠે દેવિ પશ્યામઃ ॥ ૮॥
દમ્પત્યોર્ભગવતિ વાં પ્રતિબિમ્બૌ ભાસ્કરે ભવતઃ ।
દેહભુવૌ ભૂચક્રસ્વપ્નપ્રવ્યક્ત્તી સુધામહસિ ॥ ૯॥
દેહે ભુવઃ પ્રતિબિમ્બઃ પ્રાણન્મૂલસ્ય નેદીયાન્ ।
પ્રતિબિમ્બવ્યક્ત્તેશ્ચ સ્વપ્નવ્યક્ત્તિશ્ચ નેદિષ્ઠા ॥ ૧૦॥

ઉમાશતકમ્

દ્વિતીયં દશકમ્ (વસન્તતિલકાવૃત્તમ્)
કાશ્મીરમુન્નતપયોધરકુમ્ભસીમ્નિ
સ્રિગ્ધં પ્રદિગ્ધમુમયા શરણં મમાસ્તુ ।
ભેત્તા પુરામુપરિ ભસ્મન એવ ધત્તે
રાગસ્ય ચિહ્નમિવ યત્પરિરમ્ભલગ્નમ્ ॥ ૧૧॥
અસ્માકમમ્બુદઘનસ્તનિતોપમેષુ
હેરમ્બબૃંહિતવિભૂતિષુ ભાષિતેષુ ।
સિદ્ધોદ્યમાનમતિલ્ઙ્ઘ્ય  નિજાપદાનં
બદ્ધશ્રુતિર્ભવતુ ભર્ગગૃહસ્ય નેત્રી ॥ ૧૨॥
સન્દેહ એષ મમ ચન્દ્રકલાધરસ્ય
શુદ્ધાન્તસુન્દરિ મનાંસિ સતાં તવાઙ્ઘ્રિઃ  ।
શુદ્ધાનિ કિં  વિશતિ કિન્નુ ભજન્તિ શુદ્ધિમ્
અઙ્ઘ્રે  પ્રવેશમનુ તાનિ વિધૂય પઙ્કમ્ ॥ ૧૩॥
ત્રૈલોક્યપાલનવિધાયિ વિકસ્વરાબ્જ-

શોભાવિડમ્બિ મણિપીઠતટીવિલમ્બિ ।
ક્ષેમપ્રદાયિ હૃદયે ચરણં ન્યધાયિ
કિંવા   ન તે નગસુતે યદિ યં વિપન્નઃ ॥ ૧૪॥
વિઘ્નાનિ યન્મુહુરિદં  હૃદયં ચલં યત્
સૌખ્યં ન કિઞ્ચિદપિ યદ્યદુપર્યસૌખ્યમ્ ।
ત્વામાશ્રિતસ્ય ચ મમાખિલલોકરાજ્ઞી
મત્તઃ પરો જગતિ કો મનુજેષુ કલ્કી ॥ ૧૫॥
મા ભૂન્નિદેશવચનં નયનાઞ્ચલસ્ય
માભૂત્પ્રસારણમયિ ત્યજ નિર્દયત્વમ્ ।
અઙ્ગીકુરુ  સ્તુતગુણે ચરણામ્બુજં તે
ધ્યાતું તદેવ બહુ મે ભુવનસ્ય માતઃ ॥ ૧૬॥
કામં દદાતુ ન દાદતુ મનો ધિનોતુ
નો વા ધિનોતુ નયતાદ્દિવમન્યતો વા ।
આત્મર્પિતોઽયગજાપદપઙ્કજાય 
કિં  કાઙ્ક્ષતે પ્રતિફલં વિપુલોઽનુરાગઃ ॥ ૧૭॥

ઉમાશતકમ્

પાદં દદાસિ મનસે કિનુ પાપિનો મે
પારિપ્લવાય ભુવનાધિકવાસનાય ।
દૂરે સ તાવદચલેન્દ્રકુમારિકા મે
દેવિ પ્રણામમુરરીકુરુ તાવતાઽલમ્ ॥ ૧૮॥
આરાધનં તવ ભવાનિ યથાવિધાનં
કર્તું કુલાચલકુમારિ ન પરયામિ ।
પાદાર્વિન્દયુગમેવ   તવાનતોઽહં
પાપાકુલઃ શરણમીશ્વરિ કાઙ્ક્ષમાણઃ ॥ ૧૯॥
બદ્ધવ્રતા પ્રણતપાપનિવારણે ત્વં
બદ્ધાઞ્જલિશ્ચ બહુપાપસમાકુલોઽહમ્ ।
કર્તવ્યમદ્રિતનયે નિપુણં વિમૃશ્ય
નિર્ધારયાત્ર ન યથા યશસો વિલોપઃ ॥ ૨૦॥

તૃતીયં દશકમ્ (પૃથ્વીવૃત્તમ્)
વ્રતં તવ વિદન્હૃદિ પ્રણતપાપનાશે કૃતં
ફલપ્રવણપાતકપ્રમથિતોઽપિ નાસ્મ્યાકુલઃ ।
ભવામિ શિરસા નતસ્તવ ભવાનિ પાદામ્બુજં
વ્રતસ્ય પરિપાલને યદિ મતિર્ગતિર્મે ભવ ॥ ૨૧॥
તપશ્ચરિતુમુત્તમં પ્રયતિતં મયાનેકદા
પરન્તુ બહુલૈરધૈઃ પરિણતૈર્વૃતોઽધ્વા મમ ।
અયં મમ દૃઢોઽઞ્જલિસ્તનુવિયોગકાલાવધિ -

ર્યદિ ત્વમચલવ્રતાસ્યચલકન્યકે મામવ ॥ ૨૨॥
અજેયબહુપાપભૃદ્ભુવિ જનિષ્યમાણઃ ખલઃ
કમીશદયિતે પુરા ન વિદિતસ્તવાયં જનઃ ।
વ્રતં કૃતમિદં ત્વયા પરમસાહસોપેતયા
ક્વા વા જનનિ યોષિતાં જગતિ દીર્ઘમાલોચનમ્ ॥ ૨૩॥
ઇહાપુરધમર્ષણાન્યયશ એવ ભૂત્વા મુધા
વ્યલોકિ નિયમૈસ્તથા ન બહુલૈશ્ચા કશ્ચિજ્જયઃ ।
સ્થિરં ન મદધક્ષયે મદધતેજસા ભૂયસા
વ્રતં ચ તવ કુણ્ઠિતં યદિ મમૈવ કીર્તિઃ   પરા ॥ ૨૪॥

ઉમાશતકમ્

ક્ષયે યદિ મદેનસામસુકરે ન ધીરં મનો
ન તે નગપતેઃ સુતે કિમપિ ચિન્ત્યમેતત્કૃતે ।
વ્રતં વિસૃજ તન્મુધા નનુ વધૂસ્વભાવાત્કૃતં
સ્થિરીભવતુ દુર્વિધિર્ભુવિ   તવ પ્રસદાદ્બલી ॥ ૨૫॥
કૃતં પરમયત્નશ્ચિરમનુજ્ઝિતં શ્રદ્ધયા
ભૃતં બહુવિધોદ્યમૈરવિજિતં  મહાપાતકૈઃ ।
ગતં ધનતરં યશો જયતિ પાપજાતં મમ્
વ્રતં ચ તવ તાદૃશં જનનિ કસ્ય વા સ્યાજ્જયઃ ॥ ૨૬॥
મદીયદુરિતાવલિપ્રલયકાલકાદમ્બિની
મદોન્નતવિજૃમ્ભણં  વૃજનભઙ્ગબદ્ધવ્રતે  ।
ભવપ્રિયતમે નિજપ્રબલહુઙ્કૃતિપ્રોદ્ધત  -

પ્રભઞ્જનમહૌજસા શમય પાલયાત્મવ્રતમ્ ॥ ૨૭॥
અધક્ષયવિધૌ તુ તે પરિણતા પરીપક્વતા
વિભેદકથનં કથં પૄથુલવૈભવે યુજ્યતે ।
ઇદં તવ વિગર્હણં પરિણતૈનસં વા સ્તુતિ -

ર્મનો યદિ મૃડાનિ તે જગતિ સાધ્યમેવાખિલમ્ ॥ ૨૮॥
સહસ્રનયનાદિભિઃ સુરવરૈઃ સમારાધિતા
સહસ્રકિરણપ્રભા સિતમરીચિશીતા મમ ।
સહસ્રદલપઙ્કજે કૃતનિકેતના દેહિનાં
સહસ્રદલલોચના દુરિતસન્તતિં  કૃન્તતુ  ॥ ૨૯॥
સરોજભવસંસ્તુતા સકલલોકરાજ્યેશ્વરી
કરોપમિતપલ્લવા કરુણયાન્તરુલ્લોલિતા ।
ઉરોરુહભરાલસા મયપુરારિસમ્મોહિની
કરોતુ મદઘક્ષયં કુમુદલોચના કાચન ॥ ૩૦॥

ચતુર્થં દશકમ્ (શાર્દૂલવિક્રીડિતવૃત્તમ્)
કાલામ્ભોધરચારુસાન્દ્રકબરિ પૂર્ણેન્દુબિમ્બાનના
તાટઙ્કદ્યુતિધૌતગણ્ડફલકા તામ્બૂલરક્તાધરા ।
પ્રાલેયદ્યુતિબાલકેન રચિતોત્તંસા હરાઙ્કાસના
શાન્તા નૂતનપલ્લવાભચરણા ભૂત્યૈ શિવા ચિન્ત્યતે ॥ ૩૧॥

શ્રીપાદં તવશૈલરાજદુહિતઃ ભાસ્વત્કરાસ્ફાલન -

પ્રોદ્ભુદ્ધામ્બુજસુન્દરં શ્રુતિવધૂચૂડાતટીલાલિતમ્ ।
વન્દન્તાં ત્રિદિવૌકસો વશમિતઃ સંવાહયત્વીશ્વરો
યોગી ધ્યાયતુ વન્દિવદ્ભગવતિ પ્રસ્તૌતિ સોઽયં જનઃ ॥ ૩૨॥
યસ્યાશ્ચામરધારિણી સરસિજપ્રાસાદસઞ્ચારિણી
વાગ્દેવી હૃદયેશ્વરપ્રભૃતયો નાકૌકસઃ કિઙ્કરાઃ ।
દેવઃ કૈરવબન્ધુકોરકધરો લીલાસહાયઃ સખા
તસ્યાઃ પાદસરોજવન્દિપદવીં  પાપ્તોઽસ્મ્યહં ભાગ્યતઃ ॥ ૩૩॥
પાદસ્ય ક્રિયતે ક્ષણાન્તકતિચન ધ્યાનં જગદ્ધાત્રિ તે
યત્તસ્યેભઘટાકુલાઙ્ગનમહીશ્રીર્નાનુરુપં  ફલમ્ ।
નોદ્ગારો મધુમાધુરિમદમુષાં સ્વાભાવિકો વા ગિરાં
સાધીયસ્તુ ફલં યદીશ્વરિ પુનર્ધ્યાતું મતિર્જાયતે ॥ ૩૪॥
દેવિ ત્વચ્ચરણારવિન્દયુગલધ્યાનસ્ય કેચિત્ફલં
મન્યન્તે રથવાજિસામજવધૂસૌધાદિરૂપાં શ્રિયમ્ ।
પીયૂષદ્રવસારવૈભવમુષાં વાચાં પરે પાટવં
પ્રાજ્ઞાઃ સાધનમાદિતઃ પરિણતૌ પાહુઃ  ફલં તત્સ્વયમ્ ॥ ૩૫॥
લોભઃ કુત્રચિદસ્તિ કુત્રચિદસૌ રોષઃ પરં ભીષણઃ
કુત્રાપ્યેષ મનોભવોઽતિમલિને સ્વાન્તે નિશાન્તે મમ ।
એતસ્યાપ્યહહાદ્રિરાજતનુજે કોણે ત્વદીયં પદં
ખેટીમસ્તકલાલિતં શુચિતમં વાઞ્છામિ કર્તું ખલઃ ॥ ૩૬॥
કન્દર્પેણ નિવારિતં પ્રહસતા લોભેન નિર્ભર્ત્સિતં 
માત્સર્યેણ તિરસ્કૃતં મદમહાનાગેન ચાઽભિદ્રુતમ્ ।
દુર્ભ્રાન્ત્યા ગલહસ્તિ તં બત પુનઃ ક્રોધેન ધૂતં બલા -
દપ્યેતત્પદમમ્બ તે વિશતિ મે ચેતોઽસ્ય વર્ણ્યા કૃપા ॥ ૩૭॥
ઉદ્દીપ્યન્નખરાંશુજાલજટિલસ્ત્વત્પાદકણ્ઠીરવો
યાવન્મીલિતલોચનઃ શશિકલાચૂડામણેર્વલ્લભે ।
તાવલ્લોભકટિપ્રખેલતિ મુદં પુષ્ણાતિ કામદ્વિપો
રોષદ્વીપિપતિશ્ચ ગર્જતિતરાં મન્માનસે કાનને ॥ ૩૮॥
ચાઞ્ચલ્યં હૃદયસ્ય નશ્યન્તિ કથં યુષ્મત્પ્રસાદં વિના
ત્વં વા દેવિ કથં પ્રસીદસિ યદિ સ્થૈર્યાદપેતં મનઃ ।

umAshatakam1.pdf 5



ઉમાશતકમ્

અન્યોન્યાશ્રયદોષ એષ સુમહાનન્યં વિધિં  સ્થાપય -

ત્યસ્માકં વરદે તવોત કરુણાં નિર્હેતુકાં જન્તુષુ ॥ ૩૯॥
ભક્તિર્મે ત્વયિ ભર્ગપત્નિ મહતી ધ્યાતું ચ વાઞ્છામિ તે
પાદામ્ભોજયુગં તથાપિ ચલતાં ચેતો ન મે મુઞ્ચતિ ।
કામાઃ સન્તિ સહસ્રશો નગસુતે પશ્ચાદ્બ્રવીમ્યગ્રતઃ
ચિત્તસ્ય સ્થિરતાં પ્રદેહિ કરુણા યદ્યસ્તિ તે વસ્તુતઃ ॥ ૪૦॥

પઞ્ચમં દશકમ્ (સુબોધિતાવૃત્તમ્)
ઉડુરાજકલાકલાપકાન્તે સદયે સુન્દરિ કોમલાઙ્ગિ  માતઃ ।
શ્રુતિપદ્મદૃશાવતંસિતં તે પદપદ્મં પ્રતિભાતુ માનસે મે ॥ ૪૧॥
અરુણાચલનાથસદ્મનાથે ચરિતં તે ચરણસ્ય ધાત્રિ ચિત્રમ્ ।
ક્રિયતેઽબ્જસનાભિનામુના યદ્ગતપઙ્કે મુનિમાનસે નિવાસઃ ॥ ૪૨॥
ચરિતં ચરણામ્બુજન્મનસ્તે પરમં વિસ્મયમાતનોતિ માતઃ ।
અતિરાગવદપ્યદો વિધતે સહવાસેન યદન્તરં વિરાગમ્ ॥ ૪૩॥
ભવભામિનિ કર્મશર્મદાતુઃ ભવદીયસ્ય પદસ્ય વિસ્મયાય ।
અપિ ધૂલિવિધૂસરં વિધત્તે યદિદં વીતરજો મનો મુનીનામ્ ॥ ૪૪॥
ચરણં જગદમ્બ કૈટભારિર્યતમાનોઽપિ દદર્શ નૈવ યસ્ય ।
સ હરસ્તવ દૃશ્યતે વિલગ્નશ્ચરણે ચણ્ડિ ચરાચરાધિનાથઃ ॥ ૪૫॥
કમલાસનકઞ્જલોચનાદીનવમત્ય ત્રિદશાન્નગેશકન્યે ।
અગુણે રમસે નગેઽત્ર શોણે ક્વ ગુણાન્ પશ્યતિ જાતિપક્ષપાતઃ ॥ ૪૬॥
કુસુમાદપિ કોમલં વપુસ્તે હૃદયેશસ્ત્વરુણો ગિરિઃ કઠોરઃ ।
પ્રચલાખુતુરઙ્ગમસ્ય  માતઃ સમનુધ્યાય બિભેમિ ચેતસેદમ્ ॥ ૪૭॥
યદસૌ વિહિતઃ સિતોઽરુણાદ્રિસ્તવ હાસેન સિતેન નાત્ર ચિત્રમ્ ।
ઇદમદ્ભુતમસ્ય માનસં યદ્વિમલં પાર્વતિ નીયતેઽતિરાગમ્ ॥ ૪૮॥
નવકુઙ્કુમરેણુપઙ્કિલસ્ય  સ્મરણાત્તે સતતં સ્તનાચલસ્ય ।
સ્વયમપ્યચલો બભૂવ શોણઃ શશિધારી જગતં સવિત્રિ શઙ્કે ॥ ૪૯॥
સ્મરણાદરુણાચલસ્ય મુક્ત્તિઃ કથમશ્લીલકપાલભૂષણસ્ય ।
વપુષોઽધર્મમુષ્ય ચેન્નચેતસ્તિમિરધ્વંસિનિ સર્વમઙ્ગલે  ત્વમ્ ॥ ૫૦॥

ષષ્ઠં દશકમ્ (તૂણકવૃત્તમ્)
ગૌરિ ચણ્ડિ કાલિકે ગણાધિનાયકામ્બિકે
સ્કન્દમાતરિન્દુખણ્ડશેખરે પરાત્પરે ।
વ્રજનાયિકે પ્રપઞ્ચરાજ્ઞિ હૈમવત્યુમે
ભર્ગપત્નિ પાલયેતિ ગીયતાં સદા સખે ॥ ૫૧॥
વાસુદેવમુખ્યનિત્યદેવમૌલિવિસ્ફુર-
દ્રત્રજાલરશ્મિજાતરઞ્જિતાઙ્ઘ્રિપઙ્કજે  ।
શીતભાનુબાલચૂડચિત્તબાલડોલિકે
શૈલપાલબાલિકે સદા વદામિ નામ તે ॥ ૫૨॥
કલ્પવલ્લિ ગાયતાં નિતમ્બિનીમતલ્લિકે
નામ તે વિપશ્ચિતો નિરન્તરં ગૃણન્તિ યે ।
દૈત્યજૈત્રિ લોકધાત્રિ રાત્રિરાણ્ણિભાનને
શૈલવંશવૈજયન્તિ જન્તવો જયન્તિ તે ॥ ૫૩॥
આનને ત્વદીયનામ પાવનાચ્ચ પાવનં
યસ્ય પુણ્યપૂરુષસ્ય પૂરુષાર્ધવિગ્રહે ।
સાનુમન્મહેન્દ્રપુત્રિ સમ્મદાય ભૂયસે
બન્ધનાલયોઽપિ તસ્ય નન્દનં વનં યથા ॥ ૫૪॥
નામકીર્તનેષુ યા ષડાનનસ્ય ષડ્વિધાત્
શબ્દતોઽપિ ભાષિતાત્પૃથક્પદાભિશોભિતાત્ ।
ઉન્નતૈકનાદતો ગજાનનસ્ય બૄંહિતાત્
તૃપ્તિમેતિ પુત્રયોઃ સમાપિ સા જયત્યુમા ॥ ૫૫॥
મુગ્ધમિત્રમાનસે મહાન્ધકારબન્ધુરે
નિદ્રિતમુમાં નિજે બહિર્ગવેષયસ્યહો ।
તત્પ્રવિશ્ય પશ્ય વેદદીપકેન તાં તતઃ
તારશબ્દબોધિતાં વિધાય સાધયામૃતમ્ ॥ ૫૬॥
આદિમો વિભોઃ સુતો યદીયમૂલમાશ્રિતઃ
કુઞ્જરાનનો બિભર્તિ  સાલતાતનૌ તતા ।
અગ્રતો દધાતિ કિઞ્ચિદમ્બુજં મરન્દવ -

ત્તત્ર શક્ત્તિરુત્તમા પ્રબોધયન્તિ તાં વિદઃ ॥ ૫૭॥

દ્વાદશાન્તશાયિની હૃદમ્બુજાન્તરસ્થિતા
મણ્ડલદ્વયાલયા સિતાદ્રિશ‍ૃગચારિણી ।
સર્વભૂતજાલભર્તુરાસનાર્ધભાગિની
ભૂતિમુત્તમાં તનોતુ ભુભૃતઃ સુતા તવ ॥ ૫૮॥
ક્ષત્રમર્દન્પ્રસૂરસૂરિલોકદુર્ગમા
દુર્ગમાટવીવિહારલાલસા મદાલસા ।
નિત્યશક્ત્તિપૌરુષા મમાઙ્ઘ્રિમૂલવાસિનઃ  ।
સત્યકીર્તિરાર્તિજાલહારિણી    હરત્વધમ્ ॥ ૫૯॥
શક્ત્તિધારિણઃ સવિત્રિ સર્વશક્ત્તિમત્યુમે
ભક્તિમજ્જનોગ્રપાપનિગ્રહે ધૃતગ્રહે ।
દેવમૌલિરત્નકાન્તિધૌતપાદુકાય તે
સર્વમઙ્ઘ્રયે  મદિયમાત્મના સહાર્પ્યતે ॥ ૬૦॥

સપ્તમં દશકમ્ (મદાલસાવૃત્તમ્)
જમ્ભારિમુખ્યસુરસમ્ભાવિતા બહુલદમ્ભાત્મનામસુલભા
પુમ્ભાવદૃપ્તસનિશુમ્ભાદિબન્ધુગણશુમ્ભાસુરેન્દ્રદમની
કુમ્ભાપહાસિકુચકુમ્ભાનઘોરુજિતરમ્ભાઽનુરક્તહૃદયા
શમ્ભાવિભેન્દ્રમુખડિમ્ભા કરોતુ તવ શં ભામિનીમણિરુમા ॥ ૬૧॥
તારાવલીતુલિતહારાલિશોભિકુચભારાઽલસાલસગતિઃ
ધારાધરાભકચભારા સુપર્વરિપુવીરાભિમાનશમની ।
નીરાટકેતુશરધારાભદૃષ્ટિરતિધીરા ધરાધરસુતા
વારાણસીવસતિ વારાશિતૂણરતિરારાધ્યતામયિ સખે ॥ ૬૨॥
ખ્યાતા મુનીન્દ્રજનગીતા મયૂરહયપોતાઽતિચિત્રચરિતા
શીતાચલાચિપતિજાતા પ્રભાતયમતાતાવિશેષચરણા ।
પૂતા પિનાકધરપીતાધરા ત્રિદિવપાતાલભૂતલજુષાં
સા તાપજાતમવિગીતાઽખિલં હરતુ માતા કટાક્ષકલયા ॥ ૬૩॥
ખણ્ડામૃતદ્યુતિશિખણ્ડા મહોગ્રતરભણ્ડાદિદૈત્યદમની
ચણ્ડાઽનલાઢ્યકુલકુણ્ડાલયા વિહિતદણ્ડા ખલાય ભુવને ।
શુણ્ડાલભૂમિપતિતુણ્ડધિભૂતતરુષણ્ડા ચલાણ્ડઘટમૃત્-
પિણ્ડાયિતા સકલપિણ્ડાન્તરસ્થમણિભાણ્ડાયિતાઽસ્તુ શરણમ્ ॥ ૬૪॥

રાકાસુધાકરસમાકારહાસધુતભીકા ભવાબ્ધિતરણે
નૌકા કટાક્ષધુતશોકા મહામહિમપાકારિણાઽપિ વિનુતા ।
એકામ્બિકા સકલલોકાવલેરચલતોકાયિતાખિલઘન-
શ્રીકાનતસ્ય મમ સા કાલિકા કમલનીકાશદૃક્ દિશતુ શમ્ ॥ ૬૫॥
નીલાલકા મધુરશીલા વિધૂતરિપુજાલા વિલસવસતિઃ
લોલા દૃશોઃ કનકમાલાવતી વિબુધલીલાવતીપરિવૃત ।
કિલાલજાપ્તમુખહેલા જિતામૃતકરેમાતલે નિવસતાં
શાલારુચામજિનચેલાઽબલા કપટકોલાનુજા દિશતુ શમ્ ॥ ૬૬॥
અવ્યાદુદારતરપવ્યાયુધપ્રભૃતિહવ્યાશિર્કીર્તિતગુણા 
ગવ્યાજ્યસમ્મિલિતકવ્યાશિલોકનુતભવ્યાઽતિપાવનકથા ।
શ્રવ્યા સદા વિવિધનવ્યાવતારવરકવ્યારભટ્યભિરતા
દિવ્યાકૃતિસ્તરુણવ્યાભપાદખિલમવ્યાત્મજા  તવ કુલમ્ ॥ ૬૭॥
દોષાકરાર્ભકવિભૂષા કટાક્ષધુતદોષા નિરન્તરમન -

સ્તોષા પરા કલુષિકાષાયધારિયતિવેષાઽનવાપ્યચરણા ।
ભાષાવધૂદયિતશેષાહિશાયિવિનુતૈષા વિષાદશમની
પોષાય પાપતતિશોષાય ચાસ્તુ કુલયોષા ભવસ્ય ભવતામ્ ॥ ૬૮॥
વન્દારુસાધુજનમન્દારવલ્લિરવિન્દાભદીર્ઘનયના
કુન્દાલિકલ્પરદવૃન્દા  પદાબ્જનતવૃન્દારકેન્દુવદના ।
મન્દા ગતાવલમમન્દા મતૌ જિતમુકુન્દાસુરપ્રશમની
નન્દાત્મજા દિશતુ શં દારુણાધતતિભિન્દાનનામનિવહા ॥ ૬૯॥
શ્યામા કદમ્બવનધામા ભવાર્તિહરનામા   નમજ્જનહિતા
ભીમા રણેષુ સુરભામાવતંસસુમદામાનુવાસિતપદા ।
કામાહિતસ્ય કૃતકામા કિલાલમભિરામા રમાલયમુખી
ક્ષેમાય તે ભવતુ વામા કદમ્બકલલામાયિતા ભગવતી ॥ ૭૦॥

અષ્ટમં દશકમ્ (દ્રુતવિલમ્બિતવૃત્તમ્)
જલરુહં દહરં સમુપાશ્રિતા જલચરધ્વજસૂદનસુન્દરી ।
હરતુ બોધદૃગાવરણં તમો હૃદયગં હસિતેન સિતેન મે ॥ ૭૧॥
નમદમર્ત્યકિરીટકૃતૈઃ કિણૈઃ કમઠપૃષ્ઠનિભે પ્રપદેઽઙ્કિતા ।
અજિનચેલવધૂર્વિદધાતુ   વો વૃજિનજાલમજાલમવિક્રમમ્ ॥ ૭૨॥

લલિતયા નતપાલનલોલયા પ્રમથનાથમનોહરલીલયા ।
કિરિમુખીમુખશક્ત્યુપજીવ્યયા વિદિતયાદિતયા ગતિમાનહમ્ ॥ ૭૩॥
અમૃતદીધિતિપોવતંસયા કૃતપદાનતપાપનિરાસયા ।
ગતિમદર્ધનરકૃતિચિત્રયા  ભુવનમેવ ન મે કુલમાર્યયા ॥ ૭૪॥
અગણયં ન ચ ગોષ્પદવદ્યદિ ત્રિભુવનં કુતલે ન તરામિ કિમ્ ।
શરણવાનહમુત્તમભાવયા ગિરિજયારિજયાવિતદેવયા ॥ ૭૫॥
સકરુણા કુશલં તવ રેણુકાતનુરુમા તનુતાદુદિતો યતઃ ।
યુધિ મુનિર્વિદધૌ   પરશું દધજ્જનપતીનપતીવ્ર ભુજામદાન્ ॥ ૭૬॥
દશરથાત્મજપૂજિતમીશ્વરં વિદધતી રતિનાથવશં ગતમ્ ।
દિશતુ વઃ કુશલં નગવર્ધિની   હરિહયારિહયાન મૃગેશ્વરા ॥ ૭૭॥
જનનિ શુમ્ભનિશુમ્ભમહાસુરોન્મથન વિશ્રુતવિક્રમયા ત્વયા ।
જગદરક્ષ્યત ગોપકુલેશિતુઃ તનુજયાનુજયાર્જુનસારથેઃ  ॥ ૭૮॥
ચરણયોર્ધૃતયા વિજયામહે જગતિ મારરિપુપ્રિયભામયા ।
શશિકલામલમન્દરહાસયા નગજયા ગજયાનવિલાસયા ॥ ૭૯॥
ઇમમગાધિપનન્દિનિ કલ્કિનં રુષમપોહ્ય હરસ્ય વિલોકિતૈઃ ।
કલુષનાશનભીમદૃશોલ્લસન્મદનકૈરવકૈરવલોચને ॥ ૮૦॥

નવમં દશકમ્ (આર્યાવૃય્ત્તમ્)
સ જયતિ પુણ્યકુલેષુ ભ્રામ્યન્ ગણનાથમાતુરાલોકઃ ।
યમનુચરતો જનાર્દનકુલતરુણી દેવતા ચ ગિરામ્ ॥ ૮૧॥
કસ્ય પ્રબલપ્રતિભટભુજકણ્ડૂવારણં મહદ્વીર્યમ્ ।
કસ્ય ગિરામિહ સર્ગો યુગસ્ય પરિવર્તનેઽપિ પટુઃ  ॥ ૮૨॥
કસ્ય પુનરન્તરાત્મનિ સઙ્ગસહસ્રૈરચાલિતા  નિષ્ઠા ।
ધૂર્જટિદિયતે યુષ્મદ્દૃગન્તભૃતમન્તરા  ધન્યમ્ ॥ ૮૩॥
યસ્ય નિદાનમવિદ્યા મમકારઃ પૂર્વરૂપમઙ્કુરિતઃ  ॥
રૂપં તાપત્રિતયં સત્સઙ્ગઃ  કિઞ્ચિદુપશાન્તયૈ ॥ ૮૪॥
અન્તઃકરણં સ્થાનં પ્રકોપનો વિષયપઞ્ચકાભ્યાસઃ ।

મુક્તિઃ સુષુપ્તિસમયે પુનરગમનાય ઘોરાય ॥ ૮૫॥
લોભાભિલાષરોષાઃ કફમારુતમાયવસ્ત્રયો દોષાઃ ।
અરુચિઃ પથ્યે ભૂયસ્યનુબન્ધોપદ્રવો ઘોરઃ ॥ ૮૬॥
તસ્ય પ્રયચ્છ શમનં સંસારાખ્યજ્વરસ્ય ભૂરિકૃપે ।
મૃત્યુઞ્જયસ્ય ભામિનિ ભેષજમાલોકિતં નામ ॥ ૮૭॥
ભવદીયસ્ય ભવાનિ પ્રસિદ્ધચરિતે કટાક્ષમેઘસ્ય ।
પ્રાવૃટ્પરિતાપહૃતો ભવ્યામૃતવર્ષિણઃ   કરુણા ॥ ૮૮॥
રાજોગ્રદૃષ્ટિરુગ્રો યુવરાજઃ સન્તતં મદોપેતઃ ।
તવ રાજ્ઞિ ન કરુણા ચેદ્ભુવનસ્ય કથં શુભં ભવતુ ॥ ૮૯॥
રાજ્ઞિ તવ દૃષ્ટિરવને વિનતાનામપિ સદૈવ ખેલન્ત્યાઃ ।
તપતોઽપિ નિત્યમીશો લોલો લિલાસુ તે ભવતિ ॥ ૯૦॥

દશમં દશકમ્ (શશિવદનાવૃત્તમ્)
પદકમલાપ્ત ત્રિકલુષહર્ત્રી ।
જયતિ શિવેતિ ત્રિભુવનભર્ત્રી ॥ ૯૧॥
અધિતનુદૃષ્ટિસ્તટિદધિભૂતમ્ ।
પ્રમથપતેઃ સા સુદૃગધિદૈવમ્ ॥ ૯૨॥
સ્વનયનવૃતૌ સ્થિરચરણાનામ્ ।
દ્વિદલસરોજે ભગવતિ ભાસિ ॥ ૯૩॥
દહરસરોજે નિહિતપદાનામ્ ।
દ્વિદલસરોજાદવતરસિ ત્વમ્ ॥ ૯૪॥
અયિ કુલકુણ્ડે ધૃતચરણાનામ્ ।
દશશતપત્રં વ્રજસિ તપન્તી ॥ ૯૫॥
દહરસરોજે દૃશમપિહિત્વા ।
વિષયપરાણાં સ્ખલસિ બહિસ્ત્વમ્ ॥ ૯૬॥
સ્ખલસિ યતસ્ત્વં સ ભવતિ હીનઃ ।
વિલસસિ યસ્મિન્ સ ખલુ મહાત્મા ॥ ૯૭॥
દૃશિ દૃશિ ચિત્ત્વં હૃદિ હૃદિ સત્તા ।

પ્રતિનરશીર્ષં પ્રમદકલાઽસિ ॥ ૯૮॥
તવ લહરીષુ ત્રિપુરવિરોધી ।
કિમિવ ન ચિત્રં જનનિ કરોતિ ॥ ૯૯॥
હરશિરસો ગૌર્યવસિ જગત્ત્વમ્ ।
ગણપતિશીર્ષાદવ મુનિભૂમિમ્ ॥ ૧૦૦॥
॥ ઇતિ શ્રીભગવન્મહર્ષિરમણાન્તેવાસિનો   વાસિષ્ઠસ્ય
નરસિંહસૂનોઃ   ગણપતેઃ કૃતિઃ  ઉમાશતકં સમાપ્તમ્ ॥

